
Gd. 118. Wefndarállt

um frv. til laga um atvinnu við vjelgæslu á gufuskipum.

Frv. þetta er svo úr garði gert, að nefndinni þótti ráðlegast að endur- 

semja það að mestu.
Þó leggur hún til að gerðar sjeu aðeins tvær efnisbreytingar.
Hin fyrri er sú, að fella burt b-lið  8. greinar frumvarpsins. Honum

er ofaukið, því í honum felst aðeins skilyrði vélstjóraprófsins, sem krafíst er í
a-lið sömu greinar, og stendur í 4. gr. frumvarpsins um stofnun vjel- 

stjóraskóla.
Síðari efnisbreytingin er sú, að fella úr 13. gr. frumvarpsins orðin: »á 

þeim stað, sem umsækjandi er heimilisfastur«. Nefndinni virðist heppilegast, að
hver sem annars á rjett á að fá skírteini þau, sem hjer ræðir um, geti fengið



þau hjá lögreglustjóra, þar sem hann er staddur, þegar hann þarf á skírteini aö

halda, hvort sem hann á þar heima eða ekki.
Nefndin leggur til, að hv. deild samþykki frumvarpið með eftirfarandi 

breytingum.

BREYTINGARTILLÖGUR:

1. Við 1. gr.

Greinin orðist svo:
Öllum er heimilt að leita sjer atvinnu á íslenskum gufuskipum með tak- 

mörkum þeim, er sett eru i lögum þessum.

2. Við 2. gr.

Greinin orðist svo:
Sá einn, er öðlast heíir vjelgæsluskírteini, á rjett til að vera undirvjelstjóri

& gufuskipi með minna en 200 hestaíla vjel (indiceret).
Skírteinið öðlast sá einn, er:

a, heflr staðist vjelgæslupróf við vjelstjóraskólann í Reykjavík.
b, hefir stundað járnsm íði í 3 ár, eða verið kyndari eða aðstoðarmaður við

gæslu gufuvjelar í 3 ár, og hefir meðmæli smiða þeirra eða vjelstjóra, er
hann hefir unnið hjá, fvrir dugnað og reglusemi, og þekking á hirðingu
gufuvjela;

c, hefir ekki verið dæmdur fyrir nokkurt það verk, sem svívirðilegt er að al- 
menningsáliti.

Stjórnarráðið setur reglugjörð um það, hvernig vjelgæslukenslunni skuli 
háttað, svo og um vjelgæsluprófið og prófskilyrði.

3. Við 3. gr:

Greinin orðist svo:
Sá einn, er fullnægir skilyrðum þeim, er sett eru í 2. gr. laga þessara, og 

hefir verið undirvjelstjóri á gufuskipi með meira en 75 hestafla vjel í 1 ár, á rjett 
til að vera yfirvjelstjóri á gufuskipi með minna en 200 hestafla vjel.

4. Við 4. gr.

Greinin orðist svo:

Sá einn, er öðlast hefir skírteini það, er ræðir um í 8. gr., á rjett til að 
vera undirvjelstjóri á gufuskipi með 200—700 hestafla vjel.

5. Við 5. gr.

Greinin orðist svo:

Sá einn, er öðlast hefir skírteini það, er ræðir um í 9. gr., á rjett til að 
vera yfirvjelstjóri á gufuskipi með 200—700 hestafla vjel.

6. Við 6. gr.
Greinin orðist svo:

Sá einn, er öðlast hefir skírteini það, er ræðir um í 10. gr., á rjett til að



vera undirvjelstjóri, þ. e. annar eða þriðji vjelstjóri, á gufuskipi með meira en 
700 hestafla vjel.

7. Við 7. gr.
Greinin orðist svo:

Sá einn, er öðlast hefir skírteini það, sem ræðir um í 11. gr., á ijett til
að vera yfirvjelstjóri á gufuskipi með meira en 700 hestafla vjel.

8. Við 8. gr.
Greinin orðist svo:

Sá einn getur öðlast undirvjelstjóraskirteini á gufuskipi með 200—700 
hestafia vjel, sem:

a. hefir staðist vjelstjórapróf við vjelstjóraskólann í Reykjavík.
b. hefir verið kyndari eða aðstoðarmaður vjelgæslumanns á gufuskipi i 12 mán- 

uði, og hefir meðmæli þess eða þeirra vjelstjóra, sem hann hefir verið hjá,
fyrir dugnað og reglusemi og þekking á hirðingu gufuvjela;

c. hefir ekki verið dæmdur fyrir nokkurt það verk, sem svívirðilegt er að al- 
menningsáliti.

9. Við 9. gr.

Greinin orðist svo:
Sá einn getur öðlast yfirvjelstjóraskírteini á gufuskipi með 200—700 hest- 

afla vjel, sem auk þess að fullnægja skilyrðum þeim, sem sett eru í 8. gr.:
a. hefir verið undirvjelstjóri á gufuskipi með meira en 200 hestafla vjel í 2 ár, 

og hefir meðmæli frá yfirvjelstjóra þeim eða yfirvjelstjórum, sem hann hefir 
unnið hjá, fyrir reglusemi og næga þekkingu á meðferð og hirðing gufuvjela •

b. er 25 ára að aldri.

10. Við 10. gr.
Greinin orðist svo:
Sá einn getur öðlast undirvjelstjóraskírteini á gufuskipi með meira en 

700 hestafla vjel, sem auk þess að fullnægja skilyrðum þeim, er sett eru í
8. gr., fullnægir annaðhvort skilyrðum þeim, sem sett eru f 9. gr. a., eða hefir 
verið aðstoðarmaður vjelstjóra á gufuskipi með meira en 700 hestafla vjel í 2 ár.

11. Við 11. gr.

Greinin orðist svo:
Sá einn getur öðlast yfirvjelstjóraskírteini á gufuskipi með meira en 700 

hestafla vjel, sem auk þess að fullnægja skilyrðum þeim, er sett eru í 8. gr. og 
staflið b. í 9., hefir verið undirvjelstjóri á gufuskipi með meira en 700 hestafla 

vjel í 1 ár.

12. Við 12. gr.

a. Orðin »sem hefir vjel«, í 1. málsgr., falli burt; og fyrir »hestöflum«, í sömu  

málsgr., komi: 
hestafla vjel.



b. 2. málsgr. orðist svo:
Nóg er, að einn vjelstjóri, sem fengið hefír vjelgæsluskírteini samkvæmt

2. gr., sje á skipi með minna en 100 hestafla vjel.
c. Fyrir »sem hefir« i 3. málsgr., komi:

með.
d. Orðin »þ. e. annar og þriðji vjelstjóri«, i 3. málsgr., falli burt.
e. Fyrir »vjelalið, sem tekið er fram«, i 4. málsgr., kom i:

vjelgæslulið, sem áskilið er.

13. Við 13. gr.

a. Fyrir nlætur búa til ........ lög þessi«, i 3. málsgr., komi.
semur.

b. Orðin »á þeim stað ..........  heimilisfastur«, í 4. málsgr., falli burt; og fyrir
»brjóti það af sér«, komi:

fyrirgeri því.

14. Við 15. gr.

Orðin »í hegningarvinnu«, falli burt; og fyrir »skirteini sinu sem vjelstjóri«, 
komi:

vjelstjóraskírteini sínu.

15. Við 16. gr.

a. Fyrir »hins útlenda skírteinis ......... sótt er um«, í 1. málsgr., komi:

að öðlast hið útlenda skírteini, hafí orðið að fullnægja eins miklum kröf-
um, eins og til að öðlast hið íslenska, sem um er sótt.

b. Fyrir »og hjer ræðir um ......  vjelstjórum«, i 3. málsgr., komi:
þótt ekki vanti vjelstjóra.

c. 4. málsgr. orðist sv o :
Heimilt er Stjórnarráðinu að veita efnilegum kyndurum undirvjelstjóra- 

skirleini á fískigufuskipum með minna en 700 hestafla vjel. Þó má Stjórn- 
arráðið ekki veita slík skírteini, nema brýn nauðsyn sje, og ekki lengur en 
til eins árs í senn.

d. 5. málsgr. orðist svo:

Beiðni um slikt skírteini skal fylgja meðmæli samkvæmt 8. gr. b.
e. 7. málsgrein orðist svo:

Til 1. jan. 1920 er Stjórnarráðinu og heimilt að veita manni yfiryjelsijóra- 
skírteini samkvæmt 9. gr., þótt hann hafi ekki verið nem a eitt ár undirvjel- 
stjóri á gufuskipi með meira en 200 hestafla vjel, ef hann að öðru leyti full- 
nægir kröfum 9. greinar.

16. Við 18. gr.

Greinin orðist svo:

Sá, sem fengið hefír vjelstjóraskirteini, áður en lög þessi öðlast gildi, 
skal njóta rjettinda þeirra, er lög þessi ákveða, á skipi með alt að 900 hestafla vjel.

Sá, sem fengið hefir undanþáguleyfi til að vera undir- eða yflrvjelstjóri,



áðnr en lög þessi öðlast gildi, og eigi lokið vjelstjórapróti, má halda stöðu sinni 
á samskonar skipi og undanþágulevfið var veitt til.

Efri deild Alþingis, 27. júli 1915.

Eirikur Briem, Karl Finnbogason, Karl Einarsson,
formaður. framsögum. ritari.

Kristinn Daníelsson. H. J. Kristófersson.

